اپنے اسکول میں ایک مرکز برائے خاندان قائم کرنا
مشوروں پر مشتمل پرچہ
مرکز برائے خاندان اسکول میں ایک خاص جگہ ہوتی ہے جہاں پر خاندان، اسکول کا عملہ اور برادری کے ممبران وسائل کو بروئے کار لا سکتے ہیں، باہم ملاقات کرسکتے ہیں اور طلبہ کی تعلیمی اور سماجی نشوونما میں اعانت کے لئے پروگرام اور سرگرمیوں کا منصوبہ بنا سکتے ہیں اور انہیں نافذ کر سکتے ہیں۔ یہ مرکز کسی کلاس روم میں، کسی بڑی جگہ کے ایک چھوٹے حصّہ میں (مثال کے طور پر لائبریری میں)، یا اسکول کیمپس کے اندر ایک پورٹیبل اسٹرکچر میں قائم کیا جاسکتا ہے۔ اس کا مقصد یہ ہے کہ ایک ایسا خوش گوار ماحول ہو جہاں اسکول برادری کے تمام افراد سکون محسوس کرسکیں، تعلقات قائم کرسکیں اور خیالات کا تبادلہ کرسکیں جس سے کہ پائیدار رشتوں کی تعمیر ہوتی ہو۔ 
مراکز برائے خاندان میرے اسکول میں خاندان کی شمولیت کو کس طرح مضبوط بنائیں گے؟
مراکز برائے خاندان صرف خاندانوں کے لئے ہی نہیں ہیں؛ بلکہ وہ اسکول کے عملہ کے لئے بھی ہیں۔ خاندانوں اور اسکولی عملہ دونوں کا ایک غیر رسمی اور نموپزیر ماحول میں میل جول رشتوں کو پائیداری عطا کرے گا اور اس سے معلومات کا تبادلہ ہوسکے گا جس سے تمام عمر کے طلبہ مستفید ہوں گے۔ اپنے بچے کے اسکول میں خود کی جگہ ہونا خاندانوں کو یہ بتاتا ہے کہ اسکول کا عملہ ان کی موجودگی، ان کی رائے اور تعاون کا خیر مقدم کرتا ہے۔ 
 کسی مرکز برائے خاندان کا "عملہ" کون ہوسکتا ہے؟
مراکز برائے خاندان کا عملہ آپ کے اسکول کے ربط دہندہ والدین، PTA کا ممبر، یا برادری کا رضاکار (کے رضاکاران) ہو سکتے ہیں۔ اس میں صرف ایک شخص ذمہ دار ہوگا، یا روز بروز، ہفتہ بہ ہفتہ یا ماہ بہ ماہ ذمہ داری باری باری افراد میں تقسیم ہوتی رہے گی۔ 
اسکول کے ایک مرکز برائے خاندان میں کس طرح کی خدمات/تقریبات کی پیشکش کی جاسکتی ہے؟
آپ کے اسکول کے مرکز برائے خاندان میں بہت ساری تقریبات منعقد کی جاسکتی ہیں۔ مثالوں میں شامل ہیں؛ کتابوں کے تبادلے، مختلف موضوعات پر ورکشاپس (مثلاً عمومی بنیادی معیارات، طرز عمل کی نگرانی)، مختلف افراد کے ساتھ خاص یا باقاعدہ مرتب (ماہانہ) "ناشتے"، جن میں پرنسپل، اسپیشل ایریا ٹیچر اور/یا برادری کے ممبران، خواندگی برائے بالغان/ESL پروگرامز، صلاح کاری/ نجی تدریسی پروگرامز، اور فہرست طویل ہے..... حتی کہ خدمات جیسے کرائے پر کتابیں دینے والے کتب خانے، کمپیوٹروں اور پرنٹروں تک رسائی، نگہداشتِ طفل، اور برادری پر مبنی تنظیموں سے وابستہ خاص مہمانان کسی مرکز برائے خاندان کے توسط سے دستیاب ہوسکتے ہیں۔ 
مراکز برائے خاندان میں کن لوگوں کو شامل ہونا چاہئے/شامل کیا جاسکتا ہے؟
اسکول برادری اور آس پڑوس کے تمام لوگوں کو شامل کیا جانا چاہئے! مراکز برائے خاندان صرف اس لئے قائم نہیں کئے جاتے ہیں کہ تعلیمی اور سماجی طور پر طلبہ کامیابی حاصل کریں، بلکہ یہ اسکول برادری کے لئے بھی ہیں کہ وہ مشترک اہداف کے لئے ایک ساتھ مل کر کام کریں۔ اس میں والدین، اساتذہ، پڑوسی، پرنسپل، انتظامی معاونین، اور خود طلبہ بھی شامل ہیں۔ 
ایک مرکز برائے خاندان قائم کرنے کے لئے مجھے کون سے اقدامات کرنے کی ضرورت ہے؟
1. یہ معلوم کریں کہ آپ کی اسکول برادری ایک مرکز برائے خاندان میں کیا کچھ چاہتی ہے۔ انفرادی ضروریات اور خواہشات طے کرنے کے لئے اپنے اسکول برادری کے تمام ممبران کی رائے معلوم کرنے کو یقینی بنائیں۔ اہم سوالات دریافت کریں؛ "مرکز برائے خاندان تک رسائی کے لئے آپ کب دستیاب ہوں گے؟" "آپ وہاں پر کن چیزوں/ لوگوں کو دیکھنا چاہیں گے؟" 
2. وسائل کی شناخت کریں۔ ان وسائل کی شناخت کریں جو آپ کے اسکول برادری کے ممبران کی ضروریات اور خواہشات سے میل کھاتی ہوں۔ 
3. مرکز کے قیام کے لئے ایک منصوبہ تیار کریں۔ ملاقات کرنے اور مرکز برائے خاندان کا منصوبہ تیار کرنے کے لئے ہر شخص کو دعوت دیں (خواہ وہ خاندان ہوں، اساتذہ ہوں، منتظمین ہوں، یا برادری کے ممبران ہوں)۔ ملاقات کے دوران، اپنے مرکز برائے خاندان کے اہداف اور مشن طے کریں۔ 
4. ایک خوشگوار ماحول کی تخلیق کریں۔ خاندانوں اور اسکولی عملہ دونوں کے تمام افراد کے لئے ایک گرمجوش اور پر تپاک ماحول کی تخلیق کو یقینی بنائیں۔ اس میں بیک گراؤنڈ کی سہانی موسیقی، ہلکے ناشتے اور مشروبات، اور آرام دہ بیٹھنے کی جگہ شامل ہوسکتی ہیں۔
کیا مراکز برائے خاندان صرف ابتدائی سطح کے اسکولوں کے لئے ہیں؟
نہیں! مراکز برائے خاندان مڈل اور ہائی اسکولوں کے لئے بھی شاندار ہیں! مقامی کاروباری مراکز، کالجوں/ یونیورسٹیوں، اور دیگر برادری پر مبنی تنظیموں جیسے اداروں کے خیالات حاصل کرنا ایک اچھا خیال ہے" تاکہ نہ صرف یہ کہ آپ کے مرکز برائے خاندان میں بلکہ آپ کے طلبہ کی کامیابی میں بھی کامیابی حاصل ہو۔ 
میں ہائی اسکول کے ایک مرکز برائے خاندان کو کامیاب کس طرح بناؤں گا؟
مطالعات سے پتہ چلتا ہے کہ ہائی اسکول کے طلبہ کے لئے ایک کامیاب مرکز برائے خاندان بنانے کے لئے مرکز کے پاس لازماً ایک معاونتی نظام، پروگرام کو چلانے اور منظم کرنے والا ماہر عملہ ہونا چاہئے، نیز جوابدہی پر مبنی پروگرامنگ بھی لازماً ہونی چاہئے۔ اپنا مرکز قائم کرتے وقت ان باتوں کو ذہن میں رکھیں (میپ، جانسن، اسٹرک لینڈ، اور میزا، 2008)۔ 
ہائی اسکول کا ایک کامیاب مرکز برائے خاندان کن چیزوں کی تخلیق کرسکتا ہے؟
ہائی اسکول کی سطح پر ایک کامیاب مرکز برائے خاندان بالغ افراد کے درمیان اعتماد سازی کرسکتا ہے، خواہ وہ معاونتی افراد ہوں یا خاندان کے رکن، یہ اپنے بچے کی اسکولی زندگی میں والدین کے کردار کو بدل سکتا ہے، طلبہ کے رشتوں کو اساتذہ اور والدین دونوں کے ساتھ بہتر کرسکتا ہے، اور طلبہ کی مؤثر تعلیمی ترقی کی طرف رہنمائی کرسکتا ہے (میپ، جانسن، اسٹرک لینڈ، اور میزا، 2008)

